. e e Modelo
Libro de lecturas Educacion )
para_la Vida %15‘4‘45&":‘1‘2%2&50[
Neteriwame j YT 7= Trabalo gt

Empiezo a
leer y escribir
en mi lengua.

Huichol

Tertwarika
mMiri ‘uttarika
nemitsutia.
Wixarika



Mi nombre es:

Vivo en:







DIRECTORIO
Mtro. Aurelio Nufio Mayer
Secretario de Educacion Publica

Lic. Héctor Mauricio Lopez Velazquez

Director General del INEA

Créditos de la presente edicion

Coordinacion general
Celia del Socorro Solis Sanchez

Coordinacion académica

Sara Elena Mendoza Ortega

Elisa Vivas Zuiiga

Liliana Karina Benavides Gutiérrez

Compilacion

Agustin Martinez de la Cruz
Arturo Aguilar Lopez
Juventino de la Cruz Hernandez
Rodolfo Aguilar Carrillo

Ana Isabel Jacinto Hernidndez
Oscar Tlalmis Jiménez

Adaptacion para la poblacion hablante

en lengua indigena

Agustin Martinez de la Cruz
Arturo Aguilar Lopez
Juventino de la Cruz Hernandez
Rodolfo Aguilar Carrillo

Asesoria académica

Ana Isabel Jacinto Hernandez
Revision técnica

Oscar Tlalmis Jiménez

Coordinacion grafica y cuidado de la edicion

Greta Sanchez Munoz
Adriana Barraza Hernandez

Seguimiento editorial
Maria del Carmen Cano Aguilar

Revision editorial
Eliseo Brena Becerril

Disefio y diagramacion
Ricardo Figueroa Cisneros
Ricardo Pérez Rovira

Disefio de portada
Ricardo Figueroa Cisneros

Fotografia de portada
Greta Sanchez Mufioz

[lustracion de interiores

Ismael David Nieto Vital
Ricardo Figueroa Cisneros

José Ernesto Arce Ortega

Erick Lopez Retana

Mario Grimaldo Gonzalez
Valeria Gallo Lopez de Lara
Melquiades Gonzalez Becerra
Cristina Niizawa Ishihara

Irvin Richard Zela Vazquez
José Esteban Martinez Espinoza
Ricardo Pérez Rovira

Israel Emilio Ramirez Sanchez
Esmeralda Rios Rodriguez

Juan Jests Sanchez Muiioz
Marcos Alberto Gonzalez Pérez

Fotografia
Greta Sanchez Muiloz
Pedro Hiriart y Valencia

Empiezo a leer y escribir en mi lengua. Huichol. MIBES 1. Libro de lecturas. D. R. 2016 “Instituto Nacional para la
Educacion de los Adultos, INEA. Francisco Marquez 160, Col. Condesa, Ciudad de México, C. P. 06140.

Esta obra es propiedad intelectual de sus autores y los derechos de publicacion han sido legalmente transferidos al INEA.
Prohibida su reproduccion parcial o total por cualquier medio, sin autorizacion escrita de su legitimo titular de derechos.

Algunas veces no fue posible encontrar la propiedad de los derechos de algunos textos y/o imagenes aqui reproducidos. La
intencion nunca ha sido la de dafiar el patrimonio de persona u organizacién alguna, simplemente el de ayudar a personas sin
educacion basica y sin fines de lucro. Si usted conoce la fuente de alguna referencia sin crédito, agradeceremos establecer
contacto con nosotros para otorgar el crédito correspondiente.

ISBN Modelo de Educacion para la Vida y el Trabajo. Obra completa: 970-23-0274-9
ISBN MEVyT Indigena Bilingiie con Espariol como Segunda Lengua: 970-23-0500-4
ISBN Empiezo a leer y escribir en mi lengua. Huichol. MIBES 1. Libro de lecturas: En tramite

Impreso en México



ertwarika
Maya’uxa

Miye’iniatarime

Teriwarika mikatsuti mirayemie....... 5

=4 B Kenetimati 1 ..ccoevveeeieeeeeeeeeee, 6
N KENetIMAti 2 .o 7
{ Warupi "ULSE ...eveceveeeeeeeeeee e 8
o HSA MAYEWE .o 9
"UWENI MUYEWE ... 10
MUXUUIEQ oo, 11
Kememite 'uhukai meripaitaari .............. 12
Taatuwani mitahiawarieni ....................... 13

HAHSIVA oo 14

Nunuutsi mri tSits’eya ...ooeeeeveereevennnen, 15
TELEEXITE i, 16

Ximeri tiyuhttiwame ......cccceeeeveveeeee, 17
MiKENAWG oo 18

KWAALSA .ot 19
NeWaKAANAIT .c.ooveirieiieeieeeeeereeeeeieas 20
"TKIKUTEIE e 21

"TKHEETE oo 22

'Tkwaite takieekarie mieme ...................... 23

Tstikiri mepite’akumate ......ccceeveveneeneeee, 24

Temaiki XQWEIEIU .....ceveveeeeveeerereiereeerenen, 25

'trawe ’ayé mutakwai ......ccceeeveeereerienenene 26

WAINUXIKAESI® e eeeeeeeeeee e eeeeeeeeeeaeens 27




"'Eeka M NAIWITHT eveeeeeeeeeeeeeeeeeeeeeeee e, 28

'Ttsanaxa maye’aaxetsie .....ceveeervreenene. 29
HUYE e 30
Mara’akame tiwe hepai ranuye’eriett .... 31
TITHKHME oo 32
KWIIEST 1ttt 33
Kauxai mri kwaatsa .......ccceeeeeeeeneeeenenenee, 34
MEETSA e, 35
MIKHT e 36
Muka’etsa NIWEYQA .....cccceeveveerereeeeiirieeenenen, 37
NGIKG o 38
Pedro miiri ’itetri tuuminiyati ................... 39
Niuki tu'ayaame ......ccccceveveeeeeeeeeieeene, 41
Kapuratsixi me’atahuutati ....................... 42
Taatsiu MUEINEHKIXE v Lt
Ketsite yamemika tenaki’eriekai
MeMIKETSHETNI .o 45
THri wakii Hakwiekame .......cccccoeeveeennnee. 47
"Ukaratsi niukiyari (Kemitiyeyixime) ....... 48
Juana m#ri Miguel ....ccoeeeeeeeeirccee, 49
KHpI miri xuuxui (ixatsi xaramuri) .......... 50
Naika nunuutsi paapa’ mikwa’a ............. 52
Tewl MUEIEAWAT .c.eiieieieieeceeeeeenes 55
TEWI M IKU oo 56
"Aixt mitiwiyeniki Acatlan .........ccceeeeeeneee. 58
Xewitt NeNAMIKU ...coveeeirieeiieeeeeeees 60
Weerika mHri Maaye ......ceeeeeeeeveveernnnens 62

Neteriwame



Teriwarika

m{rkcmtsutif
mirayemie

@«} xaapa Netertiwame teriwarika maya’uxa
panayuyehaapa 'utiarika mixuawetsie kieka'ri

mukumanetikatsie ’ena mekiku kwieyaritsie.

P¥ayumieme petiteriwati peme’ta mariekaxiani meta
pema’kuyani kiekarie kemitiukumanetika
petiti’erietiayeikati kepemiti’'teriwa, tsepaneti hakewa
pehekaiti, meta ’aixtpereu’eriett, miri yapemitixataki
‘a’iwattarima wahamatia ketita pemiretimani
perakateriwati.

Niukittarika pepetimani ’iki 'uttarikatsie, ’a teriwarika
‘aixt pepiretimani peheiti’enietiyeikatt "ixatsi, niukittarika
miri pemiretimamatekeniki.

Xeikia pehayu’eriwati ikt teriwarika pi'a hetsiemieme
titapemikatimate pemiretimaniki, reumiett peheiyehiati
pepayani.

Heiwatiuyini ’iki tertwarika metsi’'unake.

Kenetimati 1

Kwiemuxa hapat nep¥'ane,
nemika kwiemuxa

xewiti mikanetsiyuitiawe
'ekd xelkia pinetsiyuitiawe.
sTita tihiki?

(Haiwitiri)

Mita’utia: Agustin Martinez de la Cruz
Mita’utia yuniukiki: Agustin Martinez de la Cruz

Neteriwame



Kenetimati 2

Nemi kutuxie,

Neha tsiwiti,

xtka penetsi ‘utakwani, tikariki
nemika’atsitiku tiani.

sTita tihiki?

(Hikuri)

Mita’utia: Agustin Martinez de la Cruz
Mita’utia yuniukiki: Agustin Martinez de la Cruz

Warupi 'utse

Netewari minetiuti xatia meripaiti titayari warupi
mirayetewa meripaiti waniu meniu ‘axtani: Tanana Tatata
memeutitika texaxaatamete takiekarie, mana meniya
‘axtani, miki meniuta ’iwawiya: ;Kehapat ‘antyine xika
ne’utayini: ena Tanana Warupi prutse? mikitiniwaruta
hiawe: Warupi 'utse, ’‘anapaiti yameteniteriwani yunaitt
wixaritari manakiekatari Warupi.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

'ttsa Mayewe

Kiekaripa 'itsa Mayewe katiniyetewaka turukitsixi wahuye’
manutakatsie Durango miiri Nayarit meukayunetsie.
Kiekarie mukamarixitsie ’itsa kwinimieme piti’anekai
‘apapatt, ‘ayumieme ’itsa Mayewe pitiuyumamate
kiekarie memiyumanirie tsie wixaritari, haitiari waikawa
ptxuawekai ’ttsa ’apapati hikiri yatitt manakaniyemakani
kiekari ’#tsa Mayewe tiyetewati.

Mita’utia: Rodolfo Aguilar Carrillo
Mita’utia yuniukiki: Arturo Aquilar Lopez




'Uweni Muyewe

Kiekaripa 'Uweni Muyewe, yapitiyetewa 'ukirawetsixi
mara’akate waniukiki. 'uhiriyakaku pitiyetewa,
‘ukirawetsixi waniukiki yapaita kakatyarite
memukuwetika mikitsie mekaniereti 'Uweni Muyewe
ptma’atiwa.

Kiekari hixie 'ai 'lUweni hepat'aneti ptyewe.
’Ayumieme yapitiyetewa, ’ikt kiekaritsie yamireukuma
waikawa pirayuyexeiya, kiekatari wahetsiemieme xel
witari ‘anuyeyeikakaku mepite’'utimawa ’aix+ ‘anekia
memu’uwaniki kiekaritari, ’aixi meteheuerieti, ’ena
ratimiett kiekatari piwakie, mepekawima yu’iyariki
tinakemeki.

Mita’utia: Arturo Aguilar Lopez
Mita’utia yuniukiki: Arturo Aquilar Lopez




Muxuurito

"Tk+ kiekari meripaitt te’ekate "ukirawetsixi Muxuurita
patmepite’itertwaxi kiekari meyumaniriet wixaritari.
Yamepite‘iteriwax+ yukiekari kakatyari mehexeiyati,
te’ertta tete’exi muxu’uri hatsiyari hapa¥anenett
muwa’ayetekaku ‘ayumieme yapititewa kiekari.

Meripaiti memikamatsie yukiekari, kepauka
‘ixtarari mirayuyexeiyatsie mekateniuyetuatikikani,
tsiere mete’utimawa. Yapaitt ranetikaikaku Muxurita
katiniyetewaka.

Mita’utia: Arturo Aguilar Lopez
Mita’utia yuniukiki: Arturo Aquilar Lopez

Kememite 'uhukal
meripaitaari

Meripaiti memu’uwakai teiteri mepiteu’eximekai
watkawa ’iku, xutsi, mume, wawe, pinixi, 'ua witarita
mitixuaweriwe tinaime. Katinimaiwekaitini hau’erieti
ptkatikwaiwakai, yuimakwaxake hautineyu
katinikwaiwani.

Hikiri tepikate’uka heiwe’erie tayeiyari yuri tepikate’erie,
wixaritari hikiri hau’erieti tetenikwa’ani. ’Ayumiemeri
tawewiekame tatei yurienaka pikataha’eriwa tsiere tatei
haramara katiwiyemiki heitseriemeks.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

| ootuvvor)i |
mitahtawarieni

Taatuwani mititewa xukuri’ikate, ’iri kwekate wa’ukiyari
kanihtkitini meta’tiwaxaxatiwame, tayeiyaritsie

timieme. Xei wiyari ‘anuyeyeikakaku
mekaniuyupatartmeni, ‘ukirawetsixi mara’akate
mekateniyurieka tikaripa mikimept hekiatsie ma’ana
me’imaitt kawiterutsixi ya’meputiyuane ke’aneti maayani
taatuwani hekwame, mewatihe’einitsati.

Xikari ‘'uhekiare taatuwani hekwame payuka‘ininiata,
tamaatsi kahauyumarie mepuweiyarime, maana mikitsie
payuhekia xika kawiterutsixi tinakeme meyurieka, yaxeniu
teweweiyaamete mepitehayutexi, tatsi’ari katinaketi
taatuwani maayani.

Memita’utia: Arturo Aguilar Lopez
Rodolfo Aguilar Carrillo

Mita’utia yuniukiki:

Arturo Aguilar Lopez




Hattslya

Neteukari pitixaxatakai huyetd ne’uwitikieximeti
xtkawaxata teheukine neweruxi waniu nepititunani
huyeta haitsita.

Nerinetiku 'iwawakai ;Ketitayari minera hiawe ne
weruxi nemititunani? mikiminetiu’ei:

Neweruxi waniu nepititunani newatute heima
‘uku’atikaime tsepa haitsi mitikaxiriwe nehetsie’itsita
temekikatsie, haitsiya piratirikariyani maxa hapat
ne’ikatetsie. ’Aixi nereu’erieti, nekareukuyett, yu’ikatetsie
muyeikaniki.

Mita’utia: Juventino de la Cruz Hernandez
Mita’utia yuniukiki: Juventino de la Cruz Herndndez

Nunuutsi mri
tsits’'eya”

Heiwa kariki nunuutsi haxatiukad’iyariti xaapa niunawani
yu’ikitiarita miiri tsitsi’eya nenuhuririeni. Tsitsi’eya
niuyukatemawieni paira’eriwati kename tawarie xeime
mika’inanairienikekaiki. "Ukitsiemari yiki memika
te’itahtawixi, nunuutsi paitiniu’erieni kename
‘aixtmitiuyuriekai tawa’arieta tiniunawani.

Yatiuka’iyariti niuwiyarieni tinawanett nanutahtiyani
heyemeki.

Tsitsi’'eya, yuhiaweti, neiku’ixtarietiyani. Tsits’'eya
'utatsuakakaku nunuutsi paitinitahiawe: —Haitiari
nemitiu nawatsie xika peka’uyukatemawienike hiki
pemikahatsuakanike.

Mita’utia: Dora Maria de la Cruz Luciano
Mita’utia yuniukiki: Arturo Aguilar Lopez

Jﬁ Ervey Castillo (Coordinacion). La voz que madura. Antologia de
los talleres literarios de Nacajuca, Tabasco, H. Ayuntamiento de
Nacajuca, Conaculta (Coleccion La caza de la Tribu), 2009, p. 47.

eteexite

Nunutsiyari teteexite kwinimieme nepitikurupakai
tsepa huyeta kenemeutia ne’umiett kwinimieme
nepitikurupakai. Neyeu minetiutahtawixi:

Neniwe teteexite pepikayekuruparimeni mipat
pepikatiyurieneni neteukari pinetihiawekai, xtka waniu
teteexite tekurupani huyeta te’uhuti, temikwinitsie
tawewiekame naimeki pitareti’iwawiya, kepemitiuka
‘lyarikai, teteexite kepaimeme pemutikurupaxt hakewa
metitekal muwapaiti pekanitituamiki. Yatini tstkiri
xtka pewawayani memikatehanutuani, ’anutaiye
pemiminitsie keneuka’iyarini.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

16
v Neteriwame



Ximeri tiyuhtttwame

Meripaiti xewitt 'ukiratsi pinetiu tixatia nehamiku 'aru
waniu Tau putateriwaxi.

Tsiere minetiutixatia wakana 'ukiriki mutahiwatsie
tikarihixta mitikatsutianitsie mutaine pukatarixiri,
hutariekatsieta kenanukukexiri, hairiekata xekeu
"twaniri, naurieka tsinari xepeu’ieka, ‘auxuwiriekata
xepiteheu’'uximayaka, ’ataxewiriekatari pep#imiirieka,
‘atahutariekatsieta xepiteheukwaka, niyeweiyakamiki
naimetsie xeitukari kemayeika.

Nema’eriwatsie ’etsiwa meripaiti wakana hiwarieyatsie
mepiyu’intaritiakai, ximeri, tuka taikai, tsiere tautsie.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

Mikt nawad

Nenuyeteiximikimeri’'iku taxawime ’aiximi’anene, kanika
‘Iwiemikt ‘ataxewime tukari, miyari ’iyurieme kaneya
xiriemiki kanitiwatsisxamiki hapaina ‘ataxewime tukari,
hapaina tsiere mikatixi, tiximeri kanika’etsamiki xarita
haika tukari mikwaxireki.

Miyuka ’etsatsie tatewarimeri kaniuta wawiriemiki
‘aixt mitikwaniki, ’aixt ha’anett manuyu’ieniki ’aix+ iyariki
tiyu’ixtarita. Haikame xtka hanu’ieni ’ari kanixtyariekamiki,
‘utantawatt, ‘utakwitt tiukaya’att kwinie tiuxaxaatati
memite 'utiya’a haikatukari mikime’iett.

Mita’utia: Juventino de la Cruz Hernandez
Mita’utia yuniukiki: Juventino de la Cruz Herndndez

Kwaatsa

Meripait kiekatari memitexaxaata kwaatsa waniu
pirapitiani kipatsiemieme. Xikaxewiti mipat haiyimikini
piytwe yikipatsie.

Kaniyuka hiimiki ‘ataxewime tukari 'una ha katikwati
hau’eriet, yauta pemikaxeiyatsie penimiemiki,
‘auxiwime tukari, pemiyurieni ’ataxewiriekakeri xuriyari
kaniuyukawiriemiki naime yumu’utsie. Yapemu’u ‘aneti
pekanayeimiki pemu’uyiwiti pekaniuyeikamiki
temaikiyari. Temaiki hapat pe’aneti pemuyeikani tsepa

'ukiratsi pematia mipat
pe’aneti pekani mu’u
ytwikamiki.

Mita’utia: Juventino de la Cruz
Herndndez

Mita’utia yuniukiki: Juventino
de la Cruz Herndndez

Newakaanari

Nema’eriwa ’etsiwa ’ataxewimewiyari nemexeiyakai
nunutsiyari, nekutsihatsta nemutawerixi, wakaanari
waikawa miwarexeiyakai ne nepiwarutihiwekai.
Tituaxame ne’ahurieti mikiki nemiwarutihtwekai teteexiki
nemiwarutituaxakai.

Taikal yawi yahakaminett hurawa niyemiekaitini takwa
wakwaimitt nepixixiitsi tekia nemukayeixakaitsie yawi
muwa’akuneka yareutewikaku yaminereu
htaximekai, neminitituaxani nemarikaki nekaneyani.
Nekutsi mutayi: s Titayari pereyetia? yawi waretikwani
‘atewama. Kenakunua keniwarehika keniwaretatuaxani.
Ne ne’imakati netsiutakwaniki neptkahetia.

Mita’utia: Juventino de la Cruz Hernandez
Mita’utia yuniukiki: Juventino de la Cruz Herndndez

'Tkikuteré

Meripaitt waniu tanana yutatatsi
neu’iwatamiekaitini kiena’enetewakaitini, tanana
yupuritutsie ’anakaitt kaneyani huyetd muwa haumiekaku
kuteré tewaya kanetimariuta, tanana manakahtatima
tewaya hetimaka mireikwinitia, tanana
panuye’iwetsitima yuniwe mayetikikaitsie.

’Anapaitt katinixaxatsiwani tanana ku
katiniutahtawe: ena mitiyeyani peyukuhananeti pemayani
‘aniwema tsiere, peminetsi’utimariuki.
’Ayumieme kuteré mekanikuxiretiweni
yunana 'utimariutaka yakaniu’itarieni
kanikuyeikakaitini.

Mita’utia: Juventino de la Cruz
Herndndez

Mita’utia yuniukiki: Juventino de
la Cruz Herndndez

'Tkiteeté

Meripaiti nekutsitikai pinetintawekai: xika tsita peheuyani
yatini ‘awaxata, teeté 'uyeyeti katinikikatireni yukitsiurita.
Kanenenyani mume miri xutsi tiyari teeté netsi uka
yetsirieka nekutsiurita.

Nekie nemayetiatsie huyeta ne’umieti kwitapi
nemanukunakixt ne’itamariutakeyu takwe utimame,
nenaye’erieni kename teeté nemuyeyekai neniwatituni
kimana nekaneituaxa mu’uyatsie, ne’imieka nekitsiurita
nemikate. Neniumieni, muwa
tawarie nemanukunakixi
xeime kwitapi tawarie
yaxeika nepitimi, ne’akunuaka
kukuru nepanukunakixi yaxeika
nepitixyeri.

Mita’utia: Juventino
de la Cruz Herndndez
Mita’utia yuniukiki:
Juventino de la Cruz
Herndndez

Neteriwame



'Tkwalte takieekarie
mieme

Meripaiti teiteri memu’uwakai kwinie
mepiteyu’uximayatsikawiekai, tsepa titamitiuka’e,
tewatsiya memitexuawe, ketsiweiyariki,
yatinixikatiutaweiya, yatiniyupinitetsie timieme, kukate
wewiyariki meripaitt mepite’uyatuatikikakai teiwaritia,
tawari, wakaanari, wiya, kexiute, mumete, xutsite, ’ikute,
ketsite, tikixi, wai naiti mitiu xuaweriwe hiritsie.

Hikirl hawaiki mipai pikatiyiane hikita
mepite’uyananetikika teiwaritia naime, tawarite, wai,
wiya, kukurite, mumete, kexiute, pinixite, ’ikirite naime
wa’at+ takiekarie pikatiuxuaweriwe, hipatt tikwaxiyamepai
mepenawe panatsi kiyexi hemawe, heyemekiri
tekwaneuyaxiri yatepite’'iraxie.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

stikirl mepite’akumate

Netsitsi mitixaxaata tstikiri xtka mehahe’ewani taikai
yatini ximeri takie 'aurie xewitita’iwata hurawamiyianeni
mita’iwataneni. Tsikiri mepita’anutuaya ’anutaiyepaiti
temikwinitsie xaitsie pitakiekarie.

Tsiere mitixaxaata, xika tsiki yutemawieti huma
‘ukani pepita’iwatsieni, xewitt muwa pamie 'a’iwa ’atsiku
‘iwatanett ya’amare, pemika’ixeiyawe miixa.

Xika peyuha’aritiaka ’eki hawai pehemieka,
mikita ‘ahapat piyuku ha’aritiwani ’a’utima yemieka
tsepa hakewa pemeutia.

Mita’utia: Juventino de la Cruz Hernandez
Mita’utia yuniukiki: Juventino de la Cruz Herndndez

emaikt xawereru

Meripaiti waniu temaiki kwinie tiniyuyeiwiekaitini

wikixi wakutuaxaneti, ’itsita haxa’anekia
nikuyeikakaitini. Muwa heumieti waniu xaweri
ne’enieni: huta nekayuanekaitini tsimireyuanekai, 'aitsie
nekayuanekaitini muwakwanekawekai xaweri kiyeyari,
mikiwaniu kwaneikutia meyuheintkai yukuta xawerite
mewaxuawetsiepait.

Tetteri watkawa memite heyuitiakai, watkawa xawerite
ptheinikai, kanarite, tepu, yiki ‘anenett, pirikixa kiyeki
haxukt tiwewiyatikaiti.

Yuwaikawa teiteri memitehekaya’akai, me’utintiawati,
meyutemamawiett mexiyarietikaiti.

Meyunaitt wixaritari mekaneya xeiyani kieri kanihikitini
miki watkawa katiniuyamaika katinatr'ikit¥ amiki niawari,
kwikari, yuitiarika, ‘ayumieme wixaritari
mepiteheutaniawawe.

Mita’utia: Juventino de la Cruz Herndndez
Mita’utia yuniukiki: Juventino de la Cruz
Herndndez

'trawe 'ayé mutakwai

Merikitst waniu 'irawe kiyetsie kaneuyekateitini, haixata
meukanierixitsie ‘ayé muwa kaniyehaunekaitini, yapauka
irawe muwa hakaneka kanitakwani, ’ita xikari
nekaharimikatiyani, mitiharenikekai haixata reuyewakikai
wirtkt waniu ne’twanekaitini ’aitsie kaneitaxeiya:

“mipat waniu tinehtaweni ’ekipemika’uka’iyari meriki ha
kutsiyarieya peminiutakwai ’‘ayumieme naitsarie kaniuku
waxtani.”

Hikiri, ’ayé metsi pekaniutakwani’ayumieme haixa
kaniuka wani, keneu hayaka keneutamiaka haixata
keneuka mand; mipati tiuyuriekuke ha kaniwatineni.
Yaupa xeta.

Mita’utia: Elias Jiménez Salvador
Mita’utia yuniukiki: Juventino de la Cruz Herndndez




Wainuxikatsie

Meripaiti waniu Wainuxikatsie mikatewakai. Memuyuku
xetri waniu meyuwaikawatt wixaritari mara’akate
memite’anaka heininiki kemitiyu teriwaniki ‘iki kiekarie.
Xeitikari meniuta tunuani. Memikaxei
memite’anakaheinixt: wainuxikatsixi
ptwakietikai meripaitt, ‘ayumieme mipai mepite’iteriwaxs:
Wainuxikatsie wakiekarie pthikitikai miri teiwarixi memika
ytwawekaiki miyameteniteriwa wainuxikatsie.
’Anapaiti ‘ayumieme miyatinitewaka ikt kiekarie kwinie
piti'iwatsie muwa tatata pikaniere Nazaret titewatt kiekari
kwinimieme piti ‘iwatsie.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

'Eeka m#rl haltwitir®

Tatel yurienaka ’eeka pexeiya. M#ri haiwitiri tixuawe 'eeka
mi’enitsitiaxime. Xtari pekani xexeiyani kemitiu ’eke.
'Eeka tsiere tumuanari pa’enitsitiawe, ‘ayumieme heiwa
taheima mukutuxieka, mika’uyuawini.
'Eeka pihiki kipitsi mri wikixi memanu’witiwetsie.
Haiwitirita mituxa. Piyiwe xika pe’utiwaika pe’ixelyati
metatsiere pityiwe kimaana pemitiutiwewieni tsepa tita
pemiraye’erietiya, kiyexi, tewaaxi memixuawe, yakatixai
tewi xeime pepiraye’erietiya pe’imateme piyiwetsiere.
Haiwitiri, kwiemuxa hepat mirayuxexeiyatiti,
kani’ekatini. Kepauka miyiyiwini tatstari kawiyeke.
Kepauka haiwitiri pemitaxeiyani, 'aixikeneyuku "twiyati
pepitixeiya waikawa haiwitiri mitiuweewixime.

Mita’utia uka: Julieta Fierro
Mita’utia yuniukiki: Arturo Aquilar Lopez

-

= ‘}:‘* Felipe Garrido (Coordinacion). Leamos mejor dia a dia. Antologia.

'ltsanaxa
maye’aaxetsie

Guinea de Guadalupe Municipio de el Nayar, Nayarit. ’Ena
kiekatari ’itsanaxa maye’aaxetsie, mepite’ukatsutsutiwa
tamamata metsayaritsie, kwie ’aixip’ane miri pakuyuri,
ik, iku "aixt p¥anene ‘ayumiemeki meputa ’itsana,
kiekatari, ximeri mepanuku’uwe ’uhaitikaku mepite
‘ukatsutsutiwa, kuxitarite mepitihiniya tsepa kemetewa
muwapaiti mepiyetiti kika.

Kuxitarite hipineme meputi’ikata puxuriwatsie
muratsixi wahetsie, heiwa ’ukitsi, ’ukari yuwarima
mepitituayd. Tuka kaye’awekaku mepite’'utahayiikawa
‘auxuwime yatini ‘ataxewime tukari mepuyuruwa
mete’uximayati me’itsanatiwett.

Mita’utia: Agustin
Martinez de la Cruz
Mita’utia yuniukiki:
Agustin Martinez

de la Cruz

Teriwarika miiri ‘'utiarika nemitsutia. Wixarika

Huye

Neteukari matia te’uhuti minetiutahiawixi: ‘ahapat
temaiki yuhuyé muyutawewirieni pemimaika ’‘ahuyé, ne’i
‘enieka nenita’iwawiya:

¢Titayariki? Huyeri mixuewe, neteukari
painiutayini: pemitimaikakt ’ahuyé kemireuyune, ‘ayeliyari
pekatawe’eriett. ’Ahuyé pexeiyati, mikiri huye pemuweiya,
‘aixipika’ane manawaikawa mepukaki. Ne’I’'eniekari
nemiyuku’iyaritiwakai sKetitayari minetikikuhiawe
neteukari?

Hikikeri ‘7anemiyumate nemiraye’eriwa xtaritst 'aix4
haiti painekai ptyuri, 'aixi pinetiku’ixatsitiwakai rakumaiti
kaukaneutainekai neminunutsitikaikt ’aixi
nemitiyukuhuyetianiki. Huyé waniu pukuhapane
tikukuyett.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

Mara’akame tiyve.
hepat ranuye’eriett”

Meripaiti waniu mara’akame
niuyeikakaitini tiwe 'ayeikati. Haxa
mitiuka’iyarikaiki,
mitiuyukananaimakaiki
teiteri me’enukuweiyaka
mepiheitituaxixia, mri
kiyexiki mepeitiwaxia.

Yukie waniu ptnua naitthauweiyatt.
'Utatsuakame waniu kuparieya pekaxei

hel'iwatamieka, pe’iwawiyakai waniu:

-:Kemetiyurie?

—Nepetiwelyaxia, neneuparewi. Newaiyari
mauyewetse miiri nexuriya ne’iyaritsie mieme
mikitinepimie.

Neyaani kuparieya reuwaumieka mitiuta’aittarie,
yakixeikta nakunuani tixat karetaxeiyaka.

Nitstari mara’akame ’aixt'uytme, tiwe hepati raka’eriett
kanayani miri ’akuxi mixiyaya ‘akaniutitire.

Xapa miraye’utika mukuxeiri miiri mita’utia yuniukiki
chinantecoki miiri teiwariki: Alfonso Martinez Merced
Mita’utia yuniukiki: Arturo Aguilar Lopez

* Conafe. El vigje de Oriflama y mas leyendas. Cuentos de brujos I,

México, Conafe (Coleccion Colibri), Primera reimpresion, 1990, p. 22. 3

Ittkime

Mitixaxatsiwa meripaiti waniu yunaiti yautari memu’uwa
memiteiteritikai hikiri hawaikit puritutsixi, tatsiurixi,
wakaanari, turutsixi, muxatsi, tstkiri, kuterexi, titikime.

Naye’ani Tanana mitiniwenikekaitsie
meniyuxeitriekaitini yunaiti yautari me’i'iwiyat,
tawewiekame mitinuiwatsie, yunaitt yautari
meni’tarikaitini; tittkime haxa mitiutiniutiya, nunutsi
mitinuiwatsie haxa pitiku’tare, miyamete’u’enanaka,
‘ayumieme meneutayeixtani yunaiti, memiteitakai,
titikime yuxattame niuyuhayewa tananahamatta 'aix+
miti ’erienekaitsie, titikime takwenunutsi ’anukutume.

Tanana ’aixikareuyumaitt tinitahtawe: “hatsuaku
pepikatiniweni ’eki, miyape’anett pepayani heyemeki,
xtka pe’utiniweni takiekarie tepeuyeweni”, miki
miya’utayiku miya’anett nayani.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez




Kwiltsl

Meripaitt waniu kwiitsi yutsitsi matia terita
menayekiekaitini. Merikitst waniu kwiitsi tsitsieya 'aix4
tiniuyeyuruwakaitini yukita, kwiitsi huyé kananukuweiya
yauta kaneuyeweni. Kwiitsi hauyeweka kaniutitsuattyani
‘utaiti:
—iNetsitsi!, jNetsitsi! ;Hakewa pepeka?...
Kauka maxa kwitiwa nei’eni ’itsita muwa nekayeikakai
tinitahtawe:
—:Nehamiku kepe’ane? kwiitsi tinitahtawe:
—Ne nepeuyewe, nepeuyewe, maxa i’enieka
tinitahtawe:
—Nehamiku pepikahatsuakani ne
nemetsituamie ’atsitsi hatsia. Kwiitsi maxa
warita kaneuku yarini mikitari kaneikutuani
kienapaiti. Kwiitsi tsitsieya yutemawieti
neitawairitiani niweya my'atiaki.

Mita’utia; Salvador Munoz Herndndez

Guadalupe Ocotan, Mpio. De la Yesca, Nayarit
Mita’utia yuniukiki: Juventino de
la Cruz Herndndez

Kauxal m#ri kwaatsa®

"Eek+ yuripetita’erieme xatiarika tsimanuyitika
petikuxaxattariwati ’itarikatsietimieme mikayuri, ’arike
peyutiheiwerieme ’itarikapayeika.

Kwaatsa xika yatinaki’erieka wapaitt 'uyekaitt kiyetsie,
kexiu kwatt ’inawaka miwatuiyatsie, kauxai kauka neixeli,
nitahiawe ’ipat’'tikuhtawett:

—iKwatsa, a’anate kwinimimieme pitiutimerika!
iKwinimieme pepititemaiki yat’aneneme perakapitt! jXika
pentawawenike, xewitt ‘ahepat memite’'uwiwe kwamatsi
a’iwanike!

Kwaatsata, timaitititi mitatawe’eri, taniunike yu’erieti
yukexiu kaniuxuawa, kauxaita xelyakameki ‘itituka
kanitakwani.

Kwaatsa xeikia kwaaa niutayini, kename kwinimieme
mitiu’erie ra’eriwati kauxai 'u’enieku kexiuya me’iwiriki
puyutintawixi.

Kwinimieme timaiweti puyeika
nepeitimaitiyani: miki ptyfwe
mirayu’iwa taheima.

Mita’utia: Fedro
Mita’utia yuniukiki:
Arturo Aguilar Lépez

*

Berta Hiriart (Seleccion). Antologia. Fabulas cldsicas, México,
Editorial Lectorum, 4a reimpresion, 2005, p. 21.

Meetsa™®

Meetsa ptyu’inia
kutsaratsie yakatixat
'uaye hepat
huta’intariyari
‘aye’axekaku. ’Aixi pa’ane
hahepati tsiere memite
maiwawe piwa’uaye. Xika yapeme

meetsa pe’ukayeni ’akitsiurita 'aix+ pepireu’erieka tatsiu
‘tkaya pa’iwa: ke’aneme pemeuyehiwa pemikaxeiyaki,
tsiere teyu’'uayemawamete 'uayete mitiyepine
pemikatiku’eriwaniki. THri pemiwaru kakutsitiani
ptytwe xikamekakutsikuni, yunaitti memitakukuwe ’aixi
piwahuyetia meheitixeiyati yamemitayine.

Xapa yayeukametsie meetsa ’intariyari ‘amuritaritia
keneuta’uta, tsepa tita pemireuxeiyamiki. T'tnametsie
kenekuhananeni meetsa ’ekayari, ‘7aheimapemitanuaniki
xtka petiti'ieximeni, memanuta’xiriwa tsiere memite
kukuye meetsa keniwareutiyepirieka.

Kwinimieme memite haukukuye miiri 'aixi memite
hau’erie meetsa piwata’twiya ’‘ayumieme kwinimieme
mepite 'itemawie.

Mita’utia: Jaime Sabines
Mita’utia yuniukiki: Arturo Aquilar Lopez

*  UNAM-INBA. La poesia en el corazon del hombre. Jaime Sabines en
sus sesenta anos, México, UNAM, INBA, 1997, pp. 176-177.

Mikiri

Mikiri titewatt kwinimieme
pttiuka’iyari kwinimieme
pireutomoiwe hipati memixuawe
| :’"j't; ptwara’iwa tikariki ptkuyeika
SN tsipikareuniere, watkawameki
pttiuyemate, pireuta heiniwe,
‘atewa piniere, mikite piwaxeiya
wakie pemarie, hawaiki xewiti
xtkahemimiki miki pirataxattani.
Tanaime pita’twiya tetteri
kiekarie temitama tukariki
ytwikita pitaniere pikuyeika tsepa
hakewa.

Heiwa kiyetia menitihipitekaitini
periku wakana hamatia, tikarihixia kiye
xawariyari kwanakawiwi perikutsie niukawiwieni: periku
wakana tinahtaweni: Tixaitinepitiu’eni, nemika’ixeiya
mikahekia.

Yapauka mikiri nita’eiya: nenepixeiya nepi’eni kami
nenehurieka.

—Mitixaxatsiwa kename waniu mikiri naitsarie kuyeika.
Metst waniu xewitt xtkamimiki mikiri waniu pitimaikari
kem#i'ane mihiki.

Mita’utia: Juventino de la Cruz Herndndez
Mita’utia yuniukiki: Juventino de la Cruz Herndndez

Muka’etsa niweya*

Muka’etsa niweya yakimiyumaitipaiti yeiyari payexeiya
muyeutayatsie, ’ataxewime wiyari xtkahexeiyani
yu’ukiyari pikutettaneni kemitikuyeikani.

Muka’etsa niweya, xika yu’ukiyari heteita heiwa
yikipikatiyurieni, xeikia ptyukitwiyani 'uximayatsika
kemireuyukuhana haxa’anekia, reumiett paye’axike
mitita’'uximayata yuhetsiemieme, yeri’iniyari, muume
tiyari, tuumati yakatixai kuukuri ’intiyari. Kepaukarimatsi
tik¥’alweni, tiwiteweni miri, muyuka’etsiriwani yuxaita.

'Tki nunutsi’'uximerikaku pikuyeika,
mayunuitianiki ‘utaikaikaku, ‘ayumieme pika’utiwaika
watkawa, yu’uximayatsikaki tuukariki. Yatiti, mitateere ’ari
t'uximayataweti, kayu’iraxiett yatiti yutemawieti pa’yani
muyuka’etsiriwatsie mitiutixuxuwereki tikwaiwame.

Mita’utia: Patricio
May Panti

Mita’utia yuniukiki:
Arturo Aguilar Lopez

*  Felipe Garrido (Coordinaciéon) Leamos mejor dia a dia. Antologia
tercer grado, México, SEP-AFSEDF, 2011, p. 166.

Naika

Meripaiti waniu meniu’uwakaitini yautari hikimemite
xuawe, wirikuta meneta’axekaitini mikimexi yunaits,
wakaanari, tatsiurixi, yawixi, "tpatsi, ketsete, tstikiri,
xtyetsite, maxatsi, temutsi hukuritsixi, tekirixi, yauxuri;
yunaiti. ’Anawaniu naika memika’uta’ini mika’uyeiweki,
kwinie mitinawayakaikt kwinie mitiyuhakamiwiekaiki
mikayuti hakiwakaiki mika’uyeiwekaikt wairiyarika
meta’axekaikt kwinie tiyuhariwiekaiki, yunaiti
memekikikakai wirikuta meyuhakiett, mikiri hawaiki meka
harett xeimetsayari memuyuruwakai.

Naika niuyupitiani wairiyarika, tixai memite’iku
htawekai xtanakia, peptka hauya’ani, pepika 'uyeiwe,
memite’ikuhtawekai nepika hemarie;
mikimutainekai neptmariekamie 'utaiti nanawiere
wa’utima. Xeimetsayaritsie meheuhutt mikaheyeiwekairi,
meyahakaminekai, meyehariminekai, hariyakt
yamawiekairi, ’‘anarimatsi ‘atewapaitt muwawaniu
neuwetiyani huyeta.

Hakewa meyuhayawaxi, ‘anapaititt yauta
niuyeikani hikiri tinawayatt
nayeweni yauta niuyu hayawa.

Mita’utia: Juventino de la Cruz

Herndndez
Mita’utia yuniukiki: Juventino
de la Cruz Herndndez

Pedro m#ri ’itedr]
tuuminiyat+”

Pedro paitiniku’eriwakaitini kena’ame tinanaimani.
"Uximerikaku kaneyani huuyeta, 'iteiri xeime kaniutiwauni

* Felipe Garrido (Coordinacién). Leamos mejor dia a dia. Antologia.
Primer grado, México, SEP-AFSEDF, s/a, pp. 92-93.

‘etsipeme miri tuumini kaniukamana xawariyaritsie.
Tiutahayewaka, ’aix+ katiniuyu’awieta 'itetriwarie,
kikaamete watakwewieti. Yareutewikaku tsarixi maana
mekaniukunexiani, tsarixi paimetenahtawaruwani,
nexenituirieka ik ’iteiri mituuminiya.

—Keraye’axe? —katiniu’iwauni xewiti tsari.

—Xeiwakaxiyari nepixetuirie —Pedro tiniwaru’eiya,
yapaimeme piku’iwawakai.

—Kwinimieme piraye’axe. Huta tewiyari heimana
tamamata temetsi ‘titiani.

—Hawaiki, nepika’u’erie. 'Itetritsie tuumini
kanikanunuiwani. Xika xenetsi u’nanairieni, kwinimieme
xete’lyemanatt xekanakinikuni. Xeiwakaxiyari nemixeti
tuirieki. Hirixia, ne’meri nenitakatsimiki.

—Tsaarixi paimeteni’eiya 'aixt kani’aneni, keneuta
katsi. Xika tuumini kanunuiwani hetsiena, watkawa matsi
tekanenu ’tikuni.

Yatiuyurieka, Pedro ’itetri kaniutuani naimime tuumini
kaniuyu hayewieni.

Mita’utia yuniukiki: Arturo Aguilar Lopez



Niuki tu’aayame

Taatuwani yukiekarie
'ukerieka mitiparewiekaki
xeime yutupiri
kaniutan¥'ani xaitsarie
kiekarie xapa mituamieki,
‘iniwame xeimieme
mutanta.
s Mexiiwa
= meuyuyahiakaiki metsi
taikai kaniyatuiriyarieni,
mikiri tupirieya
mitemaikitikai. Mikuyirixi
'uxa’arieka temaiki yukie
niuyeikakaitt 'atsikara’eriwati,
meka’ita’iwawiyaka menanuta’hi
ani, 'uxa’arieka meniwaya hana menixeirieni
menita’iwawiya hakewari xapa pemutani’arie, nematsi
nepeikutua, kam#'ena nitikani nemanunakie, yana’anuhi
akame niyatuani,

Meripaitaari temaritsixi memu’uwakai
mepite’aya’atiwakai, yamepiteka hukai yunaiti, hikiri
hawaiki temaritsixi, mepirukuwietiwe xeikia, meripaiti
mayetsi mepakikakai, tiwexi mepakikakai, meputiwiwekai
yiwikita mepeu’uwakai.

Mita’utia: Juventino de la Cruz Herndndez

Mita’utia yuniukiki: Juventino de la Cruz Herndndez ul

Kapuratsixi
me’atahuutatt”

Heiwa, kapuratsixi watsitsi
pattiniwarahiaweni:

—Kwitiwa nenakunuamiki, “ikwai
nekaneunanimieni, xtka yaawi hamieni
xepikateheiyepiriwani. Yaawi yu’awietakaku
kiyetsie kaukaneutainekai ’ita’eniekaku.
Kapuratsixi watsitsi heyaku, wakie kaniye’ani,
muwa tineu wayakaitini paitiwarahiawett:

—Xeteneuyepi, 'ikwai
nekani’atianiri. Yamete
'u’enaka, kapuratsixi
meteneuyepieni,
metehauye pieku yaawi
muwa kaneutahani
yunaimime
kaniwarutikwani.
Watsitsi'ta nuaka

* Rosa Romdn Lagunas
(Compilacion). Antologia
de cuentos indigenas de
Guerrero, México,
Conaculta,

DGCP, 2007, p. 43.



tsuariki kaniutayuani; xewitita kaapura kauka
neuyuta 'unaxi ya’utainekaku kaninuani
paikatinitahiawe yutsitsi:
—Nikape’utatsuakani, yaawi tenitiwaukuni.
Yametehautewiti me’iwautiweti menikaxeiya
kutsukaku. Kaapura miiri tsitsieya, yaawi
mekaniu’hiani, hukaaya mekaneuxiteni
maana’mekananextani kapuratsixi;
me’ayekineka kapuratsixi teteexi
mekaniutahiniya yaawi hukaayatsie.
Yaawi ’anutaniereka, ’anukeka
kaneyani hau haarimieka;
tihaarenike haata maukahatsie
muwa kaneu’kaweni kewatsiri
pireyiwekaxia miwatiyanikekai,
kaniuka yune.

Mita’utia yuniukiki: Arturo
Aquilar Lopez

Teriwarika miiri ‘'utiarika nemitsutia. Wixarika

aatsiu mutinetkix+*

Neikiya panuyine yuhuutati memanuyuwitinitsie, miiri
ixtarari muyuwewixime yamitiyiniki.

Heiwa waniu taatsiu nakuwiekaitini kaunariki.
Yapaukata tiwe hixiena niutakeni pattiku 'iwawiyatt:

-:Kepetiyuriene pe’akuwiett 'ek+ taatsiu tsipemipe?

-Nenetineiketst tinehtaweni, xtka ya’petiku’eriwani ’eki
tiwe ’ena keneuyuhayewa nehetsiemieme.

Taatsiu, tiwe katiniu’itaiya kename mitineike rehiawett.
Tiweta yatiniutanaki’erieni.

—Xtkakwikari pe’u’enieni miri xikareta pauwarikani
‘aixt peniyukuyuruwamiki —tinehiaweni taatsiu.

Tiwe, taatsiu kaniuxina’ mikipita manakaniyuyewieni
taatsiu hetsiemieme. Yatiuyurieka taatsiu kaniutanautsa.
"Utanautsaku kaunari kaniutani, tiwe watiriyarika
‘uyuxinaka, taatsiu kanikuwautiyani yaki xeiktari takwe
heitaxelyame yaupamirakwai, ikt "ixatsi ’enaxeikia
kaniu’arikani.

Taatsiu kahautseiyatiti tiwe pa’iwaxi, hirixiata
kwinimieme reutamaiwett kaniuyuta’una.

Mita’utia yuniukiki: Arturo Aguilar Lopez

*  Felipe Garrido (Coordinacién). Leamos mejor dia a dia. Antologia.
Primer grado, México, SEP-AFSEDF, s/q, pp. 26-27.



Ketsite yamemika
tenaki’eriekal
memiketsitetin™

Merikitst ketsite meniuyu kuxeirieni hupaiti
haramaaratsie. Meteyunaiti mekateniytakaitini

* Alejandro Meneses y otros. Cuentos Infantiles, 1a. edicion, México,
Ediciones Educacion y Cultura. Asesoria y Promocion, S. C., 2004,
p.11.

‘amepapatt, tsimepepett tsiere yiki mehau’aneneti.
Metetixaatake yuhetsietimieme tinakemeki. Ketsite
paimeteyukuhiaweti memikahautiweniki

hatapaitt mekayukitiakutt.

Xewitt waniu yeixame pauyeimikikai nautsamiti yauta;
xewitita wiiki reuyeimikikal hauwimitt haiwitiritsie;
xewitita kiyexitsie pauwierimikai. Meyunaiti me’utiniuti
‘axeikia titamexi memite haukinikukai.

Xewitt ketst ’etsipett haumerikaiyeti painiutayini
nunuutsi nepauyeimiki. Meyunaitt kaiwati meniutamare.
Yarautewikaku patmetenehiaweni ketitayari nunutsi
pereuyeimiki.

Haramaratsie neyeimiti newaikamiti ketsite
wahamatia. ’Anaketa yunaiti ketsite paimeteniu’erieni
kename ketst xikahikiti ’aixi mitiutiwaikani.

Mekanekine me’uhauxiaximett, yukwaxi
me’uyuitiwatikaity, meyutemamawieti.

Mita’utia yuniukiki: Rodolfo Aguilar Carrillo

Hri wakil Hakwiekame

"Uwa "Uweni Muyewe ki “Hakwiekame” titewatt kaniuweni
tewanarixi memite yu’ikitia wakii waparewiwame
kanihikitini. Yakatiniutatertwarieni kename waniu
te’'uximayatamete me’iwewiett ’aixt mikatiwayurienekai.

Haxa mepite yuheinikai, wakaxi hapait ’aneti
mikawapitiakai memite’uximayaka. Titimurikekai
wapinitiarika, yameteniereti teiteri kiekatari
mepiwarutahiawixi. Kenaame ketitayari yametenierekai
yukutsita, keraitt yapitiwayurienekai mepite
‘uyu’iwauritia.

Kiekaritari me’uyukuxeirieka mepite’utixataxi
‘ukirawetsixi memiwarutahtawixt mikita memuyyi
kenametst me’akawiyarie metetimawa rainekaku
tiwayurienekai, yatitt yunaitt maana memitehawiya
mekaniuyutr’itieni. Yatitt yaki miratia yamete’uyurieku hiki
‘aixt mepite’uximaya yiki mekateha’eriwati.

Yarehanetikaikaku hiki yakatinitewaka
Hakwiekame kiekari maana

Memita’utia: Arturo
Aquilar Lopez

Rodolfo Aguilar Carrillo
Mita’utia yuniukiki:
Arturo Aquilar Lopez

'Ukaratsi niukiyari
(Kemitiyeyixime)

Kiekataari meyu’iwamati mekanekine memuyuka
‘etsiriekaitsie mehau ’itsanayuka, 'uyiwikaku 'ukaratsititt
kaninuani yuwauti kename manamikaani, menipitiani

ya’akuyaukaku, paita tiniwarahtaweni kename
yuxaita mikahuiwekai, niwaru’taniwirieni waniwe ’uka
meni’nittiani hamatiana mikahuniki, meneukutsu.
Tikaari hixtia haxamekateniu’enieni,
‘ukaratsi mekaniuta’iwawiya jKepereyuriene?
nekani’atetsipieka ’iki nunuutsi ’uka, kwinimieme
katiniwareukatuaka tsiere netiwakwa’a. Haxa
mekateniuyumariuta yamitiwarutahiawixi, "ukiratsi
xeimieme yutuupi kaniwakakweni ’imienike,
'ukaratsi, kaniutanautsa mika’enuku ’axixi.
’Ariketa nunuutsi 'uka mekaniutiwauni, takwe
hawai meheikaxeiyame kemariteya xeikia
mekanekaxeiya miri watkawa xuuriya memanuku
heteitsie. ’Anake paimeteniu’erieni kename
‘ukaratsi mikatewitikai, tiri wakwa’ame kauka
neytanekai, watkawa meputi nutuixititt waniwe
yamiranuyetiaki, yiki mepikate’uyurititi
mira’yaniki 'aix+.

Niukituayame: Sergio Vazquez Evaristo
Xapate mira ye’utika mukuxeiri: Eliuth de Jesus Apostol
Mita’utia yuniukiki: Arturo Aguilar Lopez

Juana mri Miguel

"Ukaratsi niuyeikakaitini Juana titewati, yukina
kwinimieme tinaki’eriett; kinaya katinimaikaitini kenaame
kwinimieme mitinaki’eriekai.

Heiwa yu’etsirienett pattiniuxaata kename yu’tya
kwinimieme tinaki’eriekai, memy’etiwekai takweyuri
mete’ayeitiame.

Yuri memite’ayeitianiki, Miguel paitiniwaruta hiawe,
kiye xekeneutahta manaxenetsi ’atett xenenanukweikuni,
ne’tyata paixetenexatiakuni kename kuu minetsi’ukei;
‘etsaameteta yamete nikakine.

Kiena memuta’axiatsie, Juana kaniwayenautsa
mirikaniwaruta’iwawiya kereheiyuri nekinag, ’etsaameteta
paimete nitahiawe kename kuu meikekai ’‘ayumieme
memikai.

Paimemikatenixatianike mik{'ukaratsi, karanu
htawekaku 'akuxi yamitikuxatakai, 'ukaratsi kaunari
'utihurieka kaniuyukawieni. Miguel ’ixeiya’akameki
kananukukenititi yakixeikiatsiri tyayari kaniumikaitini
xeiktari tsuariki kaniutayuani. Yuhiaweti, ya’tyiku

yamitiyuriekaiki, xtkapatneka 'uyinike

patmikanetiyurienenikekai tiku’eriwati.

Naimetsie pitimieme
Niukituayame: Froylan Castaneda
Vazquez

Mita’utia yuniukiki: Arturo
Aguilar Lopez




KHpl m#ri xuuxur °
(+xatsi |
xaramuri)™®

Heiwa 'utaikaikaku kipi wieneti
muteteyatsie xuuxui kaniu’enieni.

Hurawa 'ukayaka miwakiekaitsie

katiniutixatatiyani hamattana:

—Xewitt ‘ahapat titemaikiti
ptka’uyeika —tinehiaweni.

—Ne’aixt nemireu’erie
—niutayini xuuxui— tsepa nemika
‘awiwe 'ahapat.

—Xia'ui yati’anett —niutayini
k#pi, 'aix+ kaukatineu’erie yatiu kwitt yatiu
tsukwakati.

Kaniwienekaitini kipi kakuyiriwekaku,
'uxa’arieka tiri yauta menanukine
yametehau’uwati kitpimeri mekwaneuxei
temaikime.

Yunaiti menikuweiyatikine. Kipi
xtanaki naitsarie makuwienekai,

fﬁ, Felipe Garrido (Coordinacion). Leamos mejor dia
a dia. Antologia. Tercer grado, México, SEP-AFSEDF,

(6 Q s/a, p. 143.

yaytaneti kaniuti’'uxe kipi xiu tsipemetsie kaniuyekeni.
THri mekani’axe mekaneukawirixiani ’‘aanateyatsie
wamitiukahane, yame’iyurieti mekanita pina’.

Xuuxui yukitapaitt ‘ayekaitt kauka neunierixt, paixeikia
tiniu’erieni. “Ne nexuxuititi maatsi ’aixt nepireu’erie
wahapat neka’anetiti, hipatt tewaxi memixuawe”.

Mita’utia yuniukiki: Arturo Aquilar Lopez

Naika nunuutsi paapa’
Mikwa’a*

Merikitst waniu 'uka niuyeikakaitini "utaikaikaku
paapaniuti’'utakaitini mexatsie. Wawakiti miyuhayewa
mitiutikwa’akaitsie; naika naimime

kaniutikwa’akaitini paapa’ miwawaki. 'Uxa’arieka
mukahekikiarekaitsie, 'uka mikaxexeiyakai paapa’
naimime keiyatikaime painiutainekaitini:

—iXta’ui naika, nepaapa’ pemutikwai! "Aixi p¥'ane,
hikirixta pepiretimani naika; yareutewitt yiwikita
hautitewakaku neniti’utamiki.

Ya’utayika mukuyirixitsie, matsiwapaitt kaniti’'uta,
'uxa’arieka yaxeikia ‘aneneme paapa’ kaniukaxeiya. 'Uka
patnaineni:

—i’Aku naika tsipemipe! ’Aku pemitikwai
nepaapad’, ;Karipepikati kwiniwe? Yareutewikaku,

'uka kanenakatsanaxiani paapa’ naika
menakakeixtakaitsie; naikata hutapaiti
kiita, ’anutitewakaku hakakaiti 'uka
kanixelyakaitini kename paapd’

manakatsanakai naika £
menakakeixiatsie ’itaxeiyatita
painaineni: v

*

Rosa Romadn Lagunas (Compilacion). |
Antologia de cuentos indigenas de !
Guerrero, México, Conaculta, DGCP,
2007, p. 127.



—iYuri ’aku 'uka haxakwatineka ’erietiyeika
nemenakakeixiatsie!, stitayari netawarite
manatekaitsie kareikutsaana?

Mita’utia yuniukiki: Rodolfo Aguilar Carrillo






ewl mutitawar®

Paimiti xaxatsiwa meripaiti waniu tewi yutewatsie
‘anutiyerika kaneyani reyetewakaku Motozintla
miritawaniu netitaweeni; mekunua tawaniu xeime tawarie
winu ne’yunanairieni yukitsiurita heikakeka neyeyani.
Yuyeixametsie hanutiyerika neyeyani. Hixtapa huuyeta
hamiett yauta nunuutsi tsuariyaya ne’enieni. Nanakayani
nekunieretiyani hakewa miretainekai; neixeiya nunuutsititt
tinetsuakakaitini. Tewi painiutayini: ““aku ’ukaratsi, stitayari
yuniwe yatewa mitiuhia?”

Nenukukweni, ’anutiyerika kaneyani yuhuyeta.
Kwinimieme ka’amiekaku nunuutsi paitinehiaweni:

—iNeneuxeiya!

Tewi nenukaxeiya hixiena. Nunuutsi hixiteeya, tameteeya
kwinimieme ninenekaitini. Tewi niutimaani, nunuutsi
hehianike mika’uyiwekaxia kwikatinawiyakaitini nunuutsi;
naye’erietiyani winu muyekekai yukitsiurita, niwatihana
kimana tikakame niuka’tya. Kimana kanaxine.

’Ayumieme katinikuniuwani winu matta yana’ tikakame
memika hamikumama. Tkt ukirawetsixi piwa ‘iyaritiarika.

Mita’utia: Enrique Martinez Bravo
Mita’utia yuniukiki: Arturo Aguilar Lopez

* Carlos Montemayor (Coordinacion) Lo’ il maxil yu’un Chyapa I sk’op
ya’yej jlumaltik Chiapas I Voces de Chiapas I, México, INI, Unidad de
escritores Mayas-Zoques (Coleccion letras mayas contempordneas.
Chiapas No. 14), 1996, p. 61.

Tew! miri ’1ku

Meripaitt tewi ’‘amukutetewatsie kaniuyeikakaitini
haxatiukad’iyaritt, takwe yutsitsi tixai timikwakaitika.
'Tku mukaxexeiyakai naimime kaniuti’'utakaitini, yutsitsi
kanikweririekaitini.

Kii xeime kaniukekaitini ‘iku 'utame xeikia. Naimime
kanikutuayakaitini. Heiwa tsitsieya mitiwawiriwakai
‘etsiwa, mikita kename ’iku mikawakai katiniti‘eiyakaitini.
Heiwarita kaniwamikwakaitini hipame nanaimarietikaime.
"Ukaratsi kaniutitsuakakaitini yuheiweriett niweyatit




mitikweririwakaiki. Yemetst haxa katiniuka’iyarikaitini
tuukarikt yu’iku kaniuti hiwekaitini.

Heiwa karik+ yiwikita niu’ena, muwa
tineyeyuanekaitini ‘anukukeka niuniere kename naiti
‘Ikuya mikwitsietikatel miki ’tariti ‘'utakwitsieka
kaniumini. ’Umeyari xeikia kaniuyuhayewa. Tsitsieya
‘ayeikame nekuniere yamiretainekaiki, maana muyene
niweyatikai 'umeyari xeikia maana nikuheteitini. ’Anarike
tsitsieya paitiniu’erieni kename niweeya mumikai
kwinimieme ’iku mitikweriekaiki, nixeime
mikarakumikwakaiki.

Naimetsie pitimieme
Niuki tuayame: Alicia Lucas Garcia
Mita’utia yuniukiki: Arturo Aquilar Lopez




Aixi mitiwiyeniki
Acatlan*

Ne nemititewa Yoltsin, ’atahaika wiyari nepexeiya.

* Rosa Romdn Lagunas (Compilacién). Antologia de cuentos

indigenas de Guerrero, México, Conaculta, DGCP, 2007, p. 101.

Nekiekari pititewa’ Acatlan. Painemixetixattani
kehapat miratiyixime xewi, huta, haika, nauka tuukaritsie
‘'umiekaku 'auxiwime metsayaritsie.

Xewimetsie tuukari 'umiekaku 'auxiwime metsayaritsie
'ukitsi tiwexi wahapat me’akikati mekaniuyutikuukuyani
kiekari hixtapa. Huutarieka tukaritsieta, meyunaitt teiteri,
'ukarawetsixi, 'ukirawetsixi, mekaneta’axeni yetemuritsie
mititewatsie Cruzco. Maana mekaneyutikukuyani
tiwexi; ‘ukarawetsixi meniuyutiharerutani, hipatita
waakana ’itsari miri tetsute mepiwaretimikwa tsiere
tetewaretimawiriwa kuruxite.

Tiwexi "uukari tuuturi mekaniwarutinuritiwani
ke’aneti miwanakeni yatini yutuxexerima; tiwexi
mekaniuyutikukuyani wawewiekame Tlaloc
‘aixtmitiwaxeiyaniki.

Haika tuukaritsie ‘auxiwime meetsayari tekaneta’axeni
Comulidn. Huma’ hiri tsipeti manukatsie katini’aneni,
manatsiere tiwexi mekaneyutikukuyani taameta
tete’'utimawa tuutuki kuruxi tukarieya maye’axetsie;
yateyime tepite’utikwa’a mume’itsariyariki, hamuitsi
teputiye’e, wai ’itsari teputikwa’a. Naurieka tuukaritsie
tawarie meteuyutikukuya kiekarietsie. Nepixe’inie
yatemutiyinetsie ‘aixitemitewiyeriekaki ‘ayumieme
miyateputiyine takie Acatlan.

Nepixetsikwewie Yoltsin.

Mita’utia yuniukiki: Rodolfo Aguilar Carrillo

Xewitt nehamiku®

Mukahamikuni ’aixipt‘ane. Manukukeni hapat pitimaika
wa’att tau titemaiki. Nehamiku mihiki pemytitaxatiani
kepemiti’akuhiawe piyiwe.

’Ahamiku maatsi ptwaikawa. Matsiha’eriwani xtka
‘atewapaiti pehe’eyeikani. Metsi’aparewiwe kepauka
watkawa pemeiyehiaka. ’Ahamiku xikapetiutaxatiani
kepemiti‘akihtawe ’aixi pepireka’erietiyani. ’Ahamiku
metsi’enieni kepemititahtawe 'aixi metiku’eniwani.
Xemeta yuhamiku matia yaxeikia xepikateyukuhiaweni.

Heiwa yikipita matixatiani 'aixi
pemikati’akuhiawenitsie ’a’iyariki. Tsepa ’7ahamiku hapat
pekatiyukuhtawe ’‘ahamiku matsinaki’erie. ’Ahamikumatia
matsiwatkawa pepiretimani, ketita pemikatiuyema’tekai.
Nehamiku ’aixt panuyine. jWa’at mikixeikia mitihiki!

Teyunaitt teyuhamikumatt tepakiniwawe. Xikaxeikia
‘eki patpetimaika kenaame ’aixt mitiuxaxaata 'aixi
mitiuka’iyari.

’Ahamiku matta kaniytweni pemakuyani, ’ahetsie
muti’erie, matsi’enie kepauka pemauyeweni
yametitahiawe, pemikarakumate matita’+kittani
tsepakepauka.

*  Felipe Garrido (Coordinacién). Leamos mejor dia a dia. Antologia.
Primer grado, México, SEP-AFSEDF, s/q, p. 45.



iKepauka pemireuxatamikini piyiwe! ;Ke’aneti
pt¥ahamiku?

Mita’utia: Leif Kristiansson
Mita’utia yuniukiki: Rodolfo Aguilar Carrillo

Weerika mtri maaye

Weerika yu’iwama paitini warahtaweni.
—Teiteri yiki xepikatewarahiaweni, tsitepika
kawayurieni mikiri mepite’uyemate waikawa.

—Yaki pekanaineni —kaniutayni maaye, ne xewiti
ptkanetsi’a 'iwa. Haiti nayuketsakaitini. Ne taminekati
maaye 'uki haitt yixitete yu’iwama
niwakuxexelyatsitiwani miytweni hapat.

itsita kaneyani xeime tewi 'uwauximeti 'iwamama
yamemite ha’eriwanikt kenametsiari yiwe. Tewi xeime
kaniukaxeiya heki’'eneme.

—iNemetsitakwani! —tinehiaweni.

—Ketitayarita? yiki nekamatsiyuriewe. Ya’akupept
netitakwani neneukwewieka nekiyexi naimime netintyu
—tewi tinehtaweni.

Kwi katinewiteni yuhaatsakt tewi mittakaniu tseni
haatsa.

—’Eki pemitsetye —maaye katiniutahiawe—
neneuparewi nehaatsa tepahana.

Mayerita haatsa hehanake yu’eriett, ’tkaya pita
kaniutseni. Mexiyayiane maaye, tewi kaniuyuta’una.

Maaye ’akunuaka paitiniwarahtaweni yu’iwama:

—Piyuri yaxemaitika teiteri temiwara’iwa
temikayiwawe, kwinimieme mepite’'uyemate. ’Anapaiti
mitiyehane yatiuyiku, maayetsi yikimepikahaitika teiteri
mekaniwamakarikani.

Xaapate miraye’utika mukuxeiri

miiri Mita’utia yuniukiki chinanteco miiri teiwariki:
Alfonso Martinez Merced

Mita’utia yuniukiki: Rodolfo Aguilar Carrillo

E | Libro de lecturas es un mate-
rial que te invita a conocer diferentes
personas, lugares, culturas a través de
cuentos, leyendas o narraciones, con la
intencion de que descubras diferentes
cosas solo con el hecho de leer.

N eteriwame pitainie
temeyutimani, teiteri, kiekatari
temite’ayexeiya, Tetekuxatati,
kemiratiyixime hekwameki
temitehetimani kemitiutaine ’iki
tateriwametsie.

